
    धन्य प्रसंग पर जागृत पवित्र अंतर भावना को स्मरण में रखना, निरंतर स्मरण में रखना, भूलना मत | 

(प्रवचन मंडप) 

(११) अब आगे की अनंत कालावलि आत्मतत्त्व के उपभोग में ही बहती रहे! 

(स्वाध्यायमंदिर ) 

(१२) ....देव उपकारवशता के कारण मेघकुमार को विमान में बिठाकर ढाई द्वीप की 

यात्रा कराता है । (जिनमंदिर ) 

(१३) सिद्धवर कूट की यात्रा के अवसर पर कहीं भक्तों के साथ तीर्थ की महिमा संबंधी 

चर्चा-वार्तालाप करते हैं । (जिनमंदिर ) 
(१४) जो भी सिद्ध हुए हैं, वे भेद विज्ञान से सिद्ध हुए है । (स्वाध्यायमंदिर ) 

(१५) ....उज्चल आत्माओं का स्वत: वेग वैराग्य में कूद पड़ना है । (स्वाध्यायमंदिर ) 

(१६) संयम सुधा सागर को आत्मभावना से पूजता हूँ। वचनामृत वीतराग के परम 

शांतरसमूल, औषध जो भव-रोग के कायर को प्रतिकूल । (राजचंद्रजी ) 

(१७) ऋषभदेव और श्रेयांसकुमार के जीव... जो चरण मुनियों को आते देखकर 

आश्चर्यचकित हो जाते हैं और उनके उपदेश से सम्यग्दर्शन प्राप्त करते हैं... प्रीतिंकर मुनिराज 

पूर्वभव के स्नेह के कारण उन्हें सम्यक्त्व प्राप्त कराने की भावना होने से यहाँ आये हैं। 
(जिनमंदिर ) 

(१८) अरहंत सो कर्मा तणो करी नाश ओ ज विधि बंडे, 

उपदेश पण ओम ज करो, निवृत थया नमुं तेमने । (प्रवचनमंडप ) 

(१९) ....इस जगत्‌ प्रसिद्ध सत्य को हे भव्य ! तू जान । (स्वाध्यायमंदिर ) 

(२०) विदेहक्षेत्र में देव और मनुष्य श्री सीमंधर भगवान का तपकल्याणक महोत्सव 

मनाते हैं... वहाँ से घूमते-फिरते नारद अयोध्याय की ओर आते हैं... परम हर्ष से कहते हैं कि-हे 
राजन! विदेहक्षेत्र की पुंडरीकिणी नगरी में मैंने सीमंधरस्वामी का तपकल्याणक प्रत्यक्ष देखा है । 

(जिनमंदिर ) 

(२१) जीव को मुख्य में मुख्य और अवश्य में अवश्य ऐसा निश्चय रखना चाहिये कि- 

जो कुछ मुझे करना है, वह आत्मा को कल्याणरूप हो, वही करना है। (गोगीदेवी आश्रम की 

स्वाध्यायशाला ) 

(२२) वत्थुसहावो धम्मो-वस्तुस्वभाव वह धर्म है । (स्वाध्यायमंदिर ) 

(२३) णमो अरिहंताणं णमो सिद्धांण णगमो आइरियाणं णमो उवज्ञायाणं णमो लोह 

सव्वसाहूणं। (मानस्तंभ) 

(२४) आनंद में सुस्थित अचल जिसकी ज्योति है, ऐसे यह आत्मा सदा उदयमान ET | 

(स्वाध्यायमंदिर ) 

(२५) उत्कृष्टानन्तसारं परमसुखमतः तस्य सिद्धस्य जातम्‌। (मानस्तंभ और 

स्वाध्यायशाला) 

(२६) भवावर्त में पहले कभी नहीं भायी हुई भावना अब भाओ ! (स्वाध्यायमंदिर ) 

(२७) ज्रैकालिक जगदोद्धारक तीर्थंकर भगवंतों को परमोत्कृष्ट भक्ति से नमस्कार। 

(प्रवचनमंडप ) 

(२८) पात्र थवा सेवो सदा ब्रह्मचर्य मतिमान । (स्वाध्यायमंदिर व स्वाध्यायशाला ) 

(२९) ....तत्काल दोनों मुनियों को केवलज्ञान होता है; आनंदित राम-लक्षण-सीता दोनों 

Spach भगवंतों की पूजा करके दिव्यध्वनि का श्रवण करते हैं.... (जिनमंदिर ) 
(३०) सातों मुनिवर सगे भाई हैं, साथ ही दीक्षित हुए हैं और श्रुतकवेली हैं । 

(३१) दंसणमूलो धम्मो। (मानस्तंभ, स्वाध्यायमंदिर, स्वाध्यायशाला, स्वाध्यायभवन) 

(३२) ....उदाहरण के रूप में आठ आचार्यादिक बतलाये हैं | (जिनमंदिर ) 

(३३) विचारदशा का मुख्यसाधन सत्पुरुष के वबचनों का यथार्थ ग्रहण है। 

(स्वाध्यायमंदिर ) 

(३४) निजज्ञान की कला के बल से इस पद का अभ्यास करने का जगत सतत प्रयत्न 

करो | (प्रवचनमंडप ) 

(३५) दर्शनशुद्धि से ही आत्मसिंद्धि | (स्वाध्यायमंदिर तथा स्वाध्यायभवन) 

(३६) यह जीव कैसे ग्रहण हो ? जीव का ग्रहण प्रज्ञाहि से । 

ज्यों अलग प्रज्ञा से किया त्यों ग्रहण भी प्रज्ञाहि से ॥ (स्वाध्यायमंदिर ) 

(३७) “....वे मुनि तीन बार क्यों आये ? तथा उनके प्रति पुत्रवत्‌ प्रेम क्यों उमड़ रहा है ?' 

(जिनमंदिर) 

(३८) श्री कुन्दकुन्दाचार्यदेव ने भावप्राभृत में कहा है कि--शिवकुमार नामक भावश्रमण 

जो कि युवती कर वेष्टित होने पर भी विशुद्धमति और धीर थे, वे संसार से मुक्त हुए । (जिनमंदिर ) 

(३९) वस्तु विचारत ध्यावतें, मन पावे विश्राम, 

रस स्वादत्‌ सुख ऊपजै, अनुभव याको नाम ॥  (स्वाध्यायमंदिर ) 

(४०) सुख की सहेली है अकेली उदासीनता। 

अध्यात्म की जननी वह उदासीनता ॥ (स्वाध्यायभवन) 

(४१) श्री सीमंधर भगवान के समवसरण में... चक्रवर्ती आश्चर्य से पूछते हैं। 

(मानस्तंभ) 

(४२) वंदित्तु सव्वसिद्धे धुवमचलमणोवमं गईं पते । 

वोच्छामि समयपाहुड मिणमो सुयकेवली भणियं। (मानस्तंभ) 

(४३) समयसार से उच्च वास्तव में अन्य कोई नहीं है। (स्वाध्यायमंदिर ) 

(४४) गुरुचरणों के समर्चन से उत्पन्न हुई निज महिमा को जानता हुआ कौन विद्वान 'यह 

पर द्रव्य मेरा है '--ऐसा कहेगा ? (स्वाध्यायभवन) 

(४५) मुनि भगवंतों की वंदना श्री कानजी स्वामी अत्यंत भक्तिभाव से कर रहे हैं और 

उनके रचे हुए चार अनुयोगमय आगमों की अत्यंत अर्पणतापूर्वक स्वाध्याय करते हैं। 

(जिनमंदिर) 

(४६) हे मात... ! जिस समय समवसरण में तू भगवान अरिहंत के मुख से दिव्यध्वनि के 

रूप में प्रगट हुई थी, उस समय तेरी ध्वनि समुद्र के समान धीर तथा गंभीर थी... और तुझे सुनकर 

समस्त जीव आश्चर्य करते थे। (स्वाध्यायभवन ) 

(४७) निर्विकल्प ध्यान की प्रसिद्धि के हेतु अपने चित्त को स्थिर करना चाहता हो तो हे 

भव्य ! इष्ट-अनिष्ट पदार्थों में मोही न हो, रागी न हो, द्वेषी न हो | (स्वाध्यायभवन ) 
(४८) मिथ्यात्व आदिक भावों को चिरकाल भाया जीव ने, 

सम्यक्त्व आदिक भाव रे ! पहले कभी भाये नहीं । (स्वध्यायशाला) 

(४९) देवपूजा गुरोपास्ति: स्वाध्याय: संयमस्तप: । 

दानश्चेति गृहस्थानां षट्कर्माणि दिने दिने ॥७ ॥ (स्वाध्यायशाला) 

(५०) रलत्रय के साधक संत, हमारे आँगन में पधारो !..... (आत्मधर्म कार्यालय) 

धन्य हैं वे शुद्धोपयोगी संत 
[प्रवचनसार, गाथा १४ के प्रवचनों से | 

(फाल्गुन कृष्णा ६) 

शुद्धोपयोग का फल परम अतीन्द्रिय सुख और केवलज्ञान है । वह प्रशंसनीय है। 

वह शुद्धोपयोग किसे होता है ?--कि जिसे प्रथम तो भेदज्ञान द्वारा स्वद्रव्य और परद्रव्य को 

भिन्न जाना है; तदुपरांत मध्यस्थभावरूप होकर निजस्वरूप में स्थिर हुए हैं--ऐसे सम भावी 

श्रमण को शुद्धोपयोग होता है । 

अहो, शुद्धोपयोग में वीतरागता है, उस वीतरागता में जरा भी विषमता नहीं है । 

जहाँ स्व-पर का भेदज्ञान न हो, वहाँ विषमता होती है, वहाँ वीतरागी समभाव नहीं होता । 

प्रथम यदि यथावत्‌ वस्तुस्वरूप श्रद्धा-ज्ञान में न आये तो उसके सम्यक्‌ आचरण का 

विधान कहाँ से होगा ? 

पहली बात यह है कि-- भावश्रुत द्वारा जिसने शास्त्र का रहस्य ऐसा जाना है कि--स्वद्रव्य 

और परद्रव्य अत्यंत भिन्न है; प्रत्येक द्रव्य निज परिणाम में तन्‍्मयरूप से परिणमित होता है, 

अन्यद्रव्य के साथ किंचित्‌ संबंध नहीं है । एक द्रव्य दूसरे द्रव्य की कुछ भी क्रिया नहीं कर 

सकता। 

भाई, शास्त्र में से यदि ऐसा रहस्य तू निकाले, तभी तू शास्त्र के रहस्य को समझा है । यदि 

ऐसा रहस्य न समझे तो तुझे शास्त्र का ज्ञान ही नहीं है । 

यहाँततो शास्त्र के अर्थज्ञान के बल पर जिसने भेदज्ञान किया है, जिसने सम्यग्दर्शन किया है 

और तदुपरांत जिसने निजस्वरूप में लीनता प्रगट की है--ऐसे शुद्धोपयोगी मुनि की बात 

है | सम्यक्‌ श्रद्धा-ज्ञान तो गृहस्थदशा में भी होता है, किंतु तदुपरांत आगे बढ़कर मुनिदशा 

और शुद्धोपयोग की यह बात है । 

आत्मा परद्रव्य का कुछ कर सकता है--यह बात तो भेदज्ञान हुआ वहीं छूट गई; किंतु 

अभी असंयमभाव होने से हिंसादि की वृत्ति होती है; परंतु तत्पश्चात्‌ स्वरूप में स्थिर होने 

पर छह जीवनिकाय का घात करने के विकल्प भी रुक गये हैं, तथा पाँच इन्द्रियों संबंधी 

अभिलाषा भी छूट गई है, इसप्रकार आत्मा को संयमभाव में स्थिर किया है, शुद्धस्वरूप में 

ही सम्यक्रूप से आत्मा का संयमन किया है--ऐसे जीव को सुखदुःख जनित विषमता 

का अभाव है और उसी को परम साम्यभावरूप शुद्धोपयोग होता है । 

उन शुद्धोपयोगी मुनिराज को स्वरूप विश्रांत निस्तरंग चैतन्य का प्रतपन होने से वे 

तपसहित हैं | अहा, तप किसे कहना चाहिये, उसकी भी अज्ञानियों को तो खबर नहीं है। 

शुद्ध स्वरूप क्या है और उसमें एकाग्रतारूप तप क्या है--उसकी प्रतीति तो पहले से थी 
और प्रतीति के अनुसार उसका अमल करके निजस्वरूप में स्थिर हुए और संयम-तपरूप 

दैदीप्यमान दशा प्रगट करके, चैतन्य को सुशोभित किया है; आत्मा को वीतरागभाव से 

जगमग किया है--ऐसे प्रतापवंत आत्मा को शुद्धोपयोग होता है | 

सम्यग्दृष्टि को चतुर्थ गुणस्थान में कभी-कभी (निर्विकल्प अनुभूति के समय) शुद्धोपयोग 

होता है और परम अतीन्द्रिय आनंद का आह्वाद अनुभव में आता है । किंतु वह कभी-कभी 

होने से उस की बात गौण है; मुनि की बात मुख्य है । मुनियों को बारंबार स्वरूप में लीनता 

से ऐसा शुद्धोपयोग होता है । 

परद्रव्य का तो अस्तित्व ही भिन्न है; इसलिये उसकी तो बात ही क्या ? शास्त्रों का अर्थ 

जाना, वहीं परद्र॒व्य को तो अत्यंत भिन्न ही जान लिया है ।निजस्वरूप चैतन्यमय है, वह पर 

से भिन्न है; ऐसे सम्यक्‌ श्रद्धा-ज्ञान किये, वहाँ निजस्वरूप में ही स्थिर होना रहा । 

अहो, यह संतों की वाणी है | संतों की वाणी के सम्यक्‌-अर्थ को भी जो नहीं समझता, 

उसके चारित्र कैसा ? और मुनिदशा कैसी ? वस्तु का स्वरूप, तेरा ज्ञान और शास्त्र का 

कथन--इन तीनों का मेल मिलाना चाहिये--तभी सम्यक्‌ श्रद्धा-ज्ञान है। 

देखो, जिसे ऐसा सम्यक्‌ श्रद्धा-ज्ञान पूर्वक शुद्धोपयोग हो, उसी को मुनिपना होता है ।फिर 

भले ही छठट्ठे गुणस्थान में आयें और शुभोपयोग हो, परंतु वह छठवाँ गुणस्थान भी उसी को 

आता है, जिसने प्रथम शुद्धोपयोग द्वारा मुनिदशा प्रगट की हो । 

कोई कहे कि-वर्तमान में ऐसा शुद्धोपयोग नहीं है;--इसप्रकार शुद्धोपयोग के अस्तित्व 
का अस्वीकार करना, ae Way का ही अस्वीकार करने के बराबर है। यदि 
शुद्धोपयोग नहीं है तो मुनिदशशा ही नहीं है। 

वर्तमान में भले ही ऐसे शुद्धोपयोगी मुनि दिखायी नहीं देते, परंतु उससे मुनिदशा का जो 

स्वरूप है, वह अन्यथा नहीं हो जाता। जिस किसी जीव को मुनिपना wre हो, उसे 

  

  

  

  

  

  

  

      

  

  

  

  

 



फरवरी : १९६५ : ३७: 

शुद्धोपयोगपूर्वक ही मुनिदशा होती है। जो शुद्धोपयोग के अस्तित्व का अस्वीकार करता 

है, वह मुनिदशा का ही अस्वीकार करता है। अरे, सम्यक्‌-दर्शन भी प्रथम शुद्धोपयोग 

सहित ही प्रगट होता है । 

* अहो, शुद्धोपयोग तो अतीन्द्रिय आनन्दरस का स्रोत है। उस अतीन्द्रियरस में निमग्न मुनि 

मोह के विपाक से अत्यंतरूप से भेद की भावनारूप परिणमित हुए हैं, अर्थात्‌ उत्कृष्ट 

भावना द्वारा निर्विकल्प आत्मस्वरूप को प्रगट करके ' वीतराग ' हुए हैं । 

* अहा, देखो तो यह धर्मात्मा की दशा! ! ऐसे शुद्धोपयोगधर्मरूप परिणमित मुनिवर चैतन्य 

की परम अतीन्द्रिय कला का अवलोकन करते हैं, इसलिये साता-असाता जनित बाह्य 

सुख-दुःख में उन्हें परिणाम की विषमता नहीं होती, कहीं इष्ट-अनिष्ट वृत्ति नहीं होती; 
सर्वत्र समसुख दुःख, हैं--ऐसे श्रमणों को शुद्धोपयोग हैं । 

* ऐसे शुद्धोपयोग द्वारा तत्काल ही आत्मस्वभाव की उपलब्धि होती है। अहो, ऐसा 

शुद्धोपयोग और उसके प्रसाद से तत्काल होनेवाली आत्मस्वरूप की प्राप्ति प्रशंसनीय है । 

* 
सुवर्णपुरी समाचार 

सोनगढ़ तारीख ४-२-६५ परमोपकारी पूज्य श्री कानजीस्वामी सुख-शांति से विराजमान 

हैं। प्रवचन में प्रातः श्रीमद्‌ योगीन्द्रदेब-विरचित परमात्मप्रकाश चल रहा है तथा दोपहर में 

समयसारजी शास्त्र में से ४७ शक्ति के प्रवचन समाप्त होकर तारीख ३-२-६५ से उपाय-उपेय 

अधिकार पर प्रवचन चलते हैं | क्रमरूप पर्याय और अक्रमरूप अनंतगुण (शक्तियाँ) के समूहरूप 

आत्मा की ४७ शक्तियों पर पूज्य स्वामीजी के परम अद्भुत आत्मवैभव का साक्षात्कार करानेवाले 

प्रवचन ४२ दिन में किये, उस धन्य अवसर पर जो अपूर्व तत्त्त महिमा और आत्मजागृति का वर्णन 

होता था, सब प्रवचन टेपरील रेकोर्डिंग में भर लिया गया है । 

विहार के बाद तारीख ४-३-६५ फाल्गुन सुदी १ के दिन सोनगढ़ वापिस पधारेंगे। तब 

'फागण सुदी २ को सोनगढ़ में जिनमंदिर की २५ वीं वर्षगांठ का उत्सव मनाया जायेगा और उसी 

दिन श्री समयसार कलश टीका पर प्रवचन शुरु होंगे । 

  

  

    

    

  

  

  

  

  
  

  

  

  

    

 



1 BO: आत्मधर्म : २३७ 

पूज्य स्वामीजी का मंगल विहार का कार्यक्रम 
नोट--पूज्य स्वामीजी का स्वास्थ्य ठीक न होने से भोपाल, इंदौर का कार्यक्रम केंसिल हो 

गया है। 

श्री मक्षी पार््वनाथ 

उज्जैन 

भोपाल 

मल्हारगढ़ 

मुंगावली 

शिहोर 

देवास 

वाघ 

गोधरा 

अहमदाबाद 

सोनगढ़ 

  

तारीख १८-२-६५ 

तारीख १९ से २२ यहाँ बेदी प्रतिष्ठा महोत्सव होगा । 

तारीख २३-२-६५ 

तारीख २५-२५ यहाँ दिगम्बर जैन स्वाध्यायमंदिर का 

उद्घाटन और पूज्य स्वामीजी का प्रवचन सुनने के लिये बड़ा 

मेला होगा, जो समाज भूषण शेठ भगवानदास शोभालाल 

सागर निवासी करा रहे हैं । 

तारीख २६, 

तारीख २७, 

तारीख २८ 

तारीख १-३-६५०, 
तारीख २, 

तारीख ३ 

तारीख ४-३-६५ फाल्गुन सुदी १। 

  

 



जानो पुद्गल न्यारा रे भाई० 

क्षीरनीर जड़ चेतन जानौ धातु पाषाण विचारा रे ॥भाई० ॥ 
  

जीव एक करम को एक जानना भाख्यो श्री गणधारा रे 
  इस संसार दुख सागर में तेहि बधावनहारा रे॥भाई०॥ 

ग्यारह अंग पढे सब पूरब भेदज्ञान न चितारा रे। 

कहा भयो सु नटा की नाई रामरूप न निहारा रे॥भाई०॥ 

भवि उपदेश मुक्ति पहुँचाये आप रहे संसारा रे। 

ज्यों *मललाह पर पार उतारे आप वारिका वारा रे॥भाई० ॥ 

जिनके वचन ज्ञान परगासे हिरदै मोह अपारा रे। 

ज्यो मशालची और दिखावे आप जात अंधियारा रे ॥भाई० ॥ 

बात सुनै पातिगमल नाशै अपना मैल न झारा रे। 

वांदी पर पद मलि मलि धोवै अपनी सुध न संभारारे ॥भाई० ॥ 

  ताको कहा इलाज कीजिये बूड़ा अंबुध धारा रे। 
    
  

जाप जप्यो बहु ताप तप्यो पै कारज एक न सारा रे ॥भाई० ॥ 

  तेरे घट अंतर चिन्मूरति चेतन पद उजियारा रे। 

ताहि लखे तासों बनि आवै 'द्यानत' लहि भव पारा रे ॥भाई० ॥ 
  

*गल्लाह-नाविक  

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 
करें 

अवश्य स्वाध्याय करें 
समयसार शास्त्र ण्-० अष्टप्रवचन (ज्ञानसमुच्चयसार ) १-५० 

प्रवचनसार प्रेस में जैन बाल पोथी ०-२५ 
नियमसार ५-५० छहढाला बड़ा टाईप (मूल) o- ku 
पंचास्तिकाय ४-५० छहढाला (नई सुबोध टी.ब. ) ०-८७ 
आत्मप्रसिद्धि ड-० ज्ञानस्वभाव ज्ञेयस्वभाव २-५० 
मोक्षशास्त्र बड़ी टीका (तृ०) 4-0 सम्यग्दर्शन (तीसरी आवृत्ति) १-८५ 

स्वयंभू स्तोत्र ०-६०... जैनतीर्थयात्रा पाठ संग्रह १-४५ 
मुक्ति का मार्ग ०-६० अपूर्व अवसर प्रवचन और 
समयसार प्रवचन भाग १ ड-छ५ श्री कुंदकुंदाचार्य द्वादशानुप्रेक्षा ०्-८५्‌ 
समयसार प्रवचन भाग २ S94 भेदविज्ञानसार =o 
समयसार प्रवचन भाग ३ BRGY अध्यात्मपाठसंग्रह पक्‍की जिल्द ० 
समयसार प्रवचन भाग ४ ड-० ” ” कच्ची जिद २-२५ 
[कर्ताकर्म अधिकार, पृष्ठ ५६३ ] भक्ति पाठ संग्रह ० 
मोक्षमार्ग-प्रकाशक की किरणें प्र ० —9 बेराग्य पाठ संग्रह =) 

" !*द्वितीय भाग 9 निमित्तनैमित्तिक संबंध क्‍या है ? o- 84 
जैन सिद्धांत प्रश्नोत्तरमाला प्र० ०-६० स्तोत्रत्रयी ०-५० 

भाग-२ ०-६० भाग-३ ०-६० लघु जैन सिद्धांत प्रवेशिका ०-२५ 
योगसार-निमित्त उपादान दोहा ०-१२ “आत्मधर्म मासिक ' वार्षिक चंदा ० 

श्री अनुभवप्रकाश 0-34 ” फाईलें सजिल्द ३-७५ 

श्री पंचमेरु आदि पूजा संग्रह -० शासन प्रभाव तथा स्वामीजी की जीवनी ०-१२ 
दसलक्षण धर्मत्रत उद्यापन बृ० पूजा ०-७५ जैनतत्त्व मीमांसा ~o 
देशब्रत उद्योतन प्रवचन ० मिलने 

अतिरिक्त लन का पता-- 

[Shor 1 श्री दि० जैन स्वाध्याय मंदिर ट्रस्ट 
सोनगढ़ (सौराष्ट्र)     

